
ᓇᖕᒥᓂᖃᖅᑐᑦ ᐊᑐᒐᔪᒃᑕᖏᑦ

ᐃᑲᔪᕐᓗᒋᑦ ᓄᓇᕗᑦ ᐃᓄᐃᑦ ᐱᔪᓐᓇᕐᓂᐊᕐᒪᑕ ᒐᕙᒪᒃᑯᑦ 
ᓇᖕᒥᓂᖃᖅᑐᓄᑦ ᐱᕕᖃᖅᑎᑦᑎᓂᖅ

ᓇᖕᒥᓂᖃᖅᑐᑦ ᐊᑐᒐᔪᒃᑕᖏᑦ
ᐃᓕᓐᓂᐊᕈᑎ 2 ᑖᒃᑯᐊ 4-ᖑᔪᑦ

$



ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᓴᕿᑕᐅᓚᐅᖅᑐᖅ 
ᐱᓕᕆᔪᒪᓕᖁᓪᓗᒋᑦ ᓄᓇᓖᑦ, ᐊᕕᒃᑐᖅᓯᒪᔪᑦ ᐊᒻᒪᓗ ᑎᐅᓕᑐᐊᓕᔅ 
ᑮᓇᐅᔭᓕᐅᕈᓐᓇᕐᓂᖏᓐᓄᑦ. ᐋᕿᒃᓯᓚᐅᖅᑐᒍᑦ ᐱᓇᓱᐊᖃᑎᒌᒡᓗᑕ ᐊᒻᒪᓗ 
ᐃᑲᔪᖅᑎᒌᒡᓗᑎᒃ ᓄᓇᓖᓪᓗ, ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐ ᓴᓇᖃᑎᖃᖅᑐᖅ ᐋᕿᒃᓱᐃᓪᓗᑎᒃ ᑮᓇᐅᔭᓕᐅᑦᑎᐊᕐᓗᑎᒃ, ᓇᖕᒥᓂᖅ 
ᐃᖏᕐᕋᑎᓪᓗᑎᒃ ᓄᓇᓖᑦ ᐋᕿᒃᓱᐃᓗᑎᒃ ᓴᓇᖃᑎᒌᒍᑎᒃᓴᓂᒃ ᐊᒻᒪᓗ ᐃᓗᐊᓂ 
ᐋᕿᒃᓯᒪᔪᓐᓇᖅᑐᓂᒃ ᐱᕕᖃᖅᑎᑦᑎᓗᑕ.

ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᓴᕿᑦᑎᓯᒪᔪᖅ 
ᒪᕐᕉᖕᓂ ᑐᓴᐅᒪᔭᐅᔭᕆᐊᓕᖕᓂᒃ ᐱᓕᕆᓗᑎᒃ ᐃᑲᔪᕐᓗᒋᑦ ᐃᓄᐃᑦ ᐱᔅᓂᔅ ᐱᔪᓐᓇᕐᓗᑎᒃ 
ᒐᕙᒪᒃᑯᓂᒃ ᓴᓇᔭᒃᓴᓂᒃ ᐊᒻᒪᓗ ᓇᓂᓯᓗᑎᒃ ᐱᕕᖃᕐᑎᑦᑎᓂᕐᒧᑦ.

ᐅᓇ ᓯᕗᓪᓕᖅ ᑕᐃᔭᐅᔪᖅ ᐃᑲᔪᕐᓗᒋᑦ ᓄᓇᕗᑦ ᐃᓄᐃᑦ ᐱᔪᓐᓇᕐᓂᐊᕐᒪᑕ ᓇᖕᒥᓂᖃᖅᑐᑦ 
ᐱᕈᕈᑎᒃᓴᖏᓐᓂᒃ. ᐅᑯᐊ ᐊᒥᓱᑦ ᐊᐱᖁᑎᑦ ᐊᒻᒪᓗ ᑭᐅᓯᔪ ᑐᓴᐅᒪᓂᐊᖅᑕᖏᑦ 
ᐊᒻᒪᓗ ᐃᑲᔫᑎᒃᓴᐃᑦ ᐃᓄᖕᓄᑦ ᐱᔅᓂᔅ ᓇᓂᓯᓂᐊᕐᓗᑎᒃ ᐃᖅᑲᓇᐃᔭᕐᓂᐊᖅᑕᒥᖕᓂᒃ 
ᐱᕕᖃᖅᑎᑦᑎᔪᓂᑦ ᒐᕙᒪᒃᑯᓂ. 

ᐱᖃᑖ ᐱᓕᕆᐊᖑᓂᐊᖅᑐᖅ ᐊᑎᖃᖅᑐᖅ ᐃᑲᔪᕐᓗᒋᑦ ᓄᓇᕗᑦ ᐃᓄᐃᑦ ᐱᔪᓐᓇᕐᓂᐊᕐᒪᑕ 
ᑮᓇᐅᔭᒃᓴᓂᒃ ᐱᕕᖃᕐᑎᑦᑎᔪᓂᑦ. ᐅᑯᐊ ᐊᒥᓱᑦ ᑐᓂᓯᓯᒪᔪᑦ ᑐᓴᒐᒃᓴᓂᒃ ᐃᑲᔪᕐᓂᐊᕐᓗᒋᑦ 
ᐃᓄᐃᑦ ᐱᔪᓐᓇᕐᓂᐊᕐᒪᑕ ᑮᓇᐅᔭᒃᓴᓂᒃ ᐃᑲᔫᑎᓂᐊᖅᑐᓂᒃ ᐱᒋᐊᕈᑎᒃᓴᖏᓐᓄᑦ 
ᐅᒡᕙᓘᓐᓃᑦ ᐱᕈᕈᑎᒃᓴᖏᓐᓄᑦ ᐱᔅᓂᔅ ᐊᒻᒪᓗ ᐊᑐᓕᖅᑎᓪᓗᒋᑦ ᓇᖕᒥᓂᑦ ᓴᓇᔭᒃᓴᑎᑦ. 

ᐊᑐᓂ ᐅᑯᐊ ᐊᒥᓱᑦ ᑎᓴᒪᐅᓪᓗᑎᒃ ᑐᑭᒧᐊᒍᑎᑦ ᐃᓕᓐᓂᐊᕈᑎᑦ ᐊᒻᒪᓗ ᐊᑐᐃᓐᓇᐅᔪᑦ 
ᐃᓄᒃᑎᑐᑦ ᐊᒻᒪᓗ ᖃᓪᓗᓈᑎᑐᑦ. 

ᓴᕿᑕᐅᔪᑦ ᔮᓐᓄᐊᕆ 2022.

ᑮᓇᐅᔭᒃᓴᖅ ᑐᓂᔭᐅᓯᒪᔪᖅ ᐃᓄᓕᕆᔨᑐᖃᒃᑯᑦ ᑲᓇᑕ ᐊᒻᒪᓗ ᕿᑭᖅᑖᓗᒃ ᑯᐊᐳᕆᓴᓐ 
ᐃᖃᓗᓕᕆᔨᒃᑯᑦ ᐊᐅᓚᑦᓯᕕᖓᓂᑦ.

QIKIQTAALUK CORPORATION

ᕿᑭᖅᑖᓗᒃ ᑯᐊᐳᕆᓴᓐ
ᓇᒻᒥᓂᕐᑯᑎᖕᒋᓪᓗ

& Group of Companies

1-867-979-8400 www.qcorp.ca 

Indigenous Services
Canada

Services aux
Autochtones Canada



1ᓇᖕᒥᓂᖃᖅᑐᑦ ᐊᑐᒐᔪᒃᑕᖏᑦ

ᐃᓱᒪᓕᐅᕈᑎᑦ ᐃᖏᕐᕋᓯᑎᑦᑎᓂᐊᕐᓗᓂ ᐱᔅᓂᔅᒥᒃ

ᑭᐅᓗᒋᑦ ᑖᒃᑯᐊ ᐊᐱᖁᑎᑦ ᐃᑲᔪᕐᓂᐊᖅᑐᑦ ᐃᓕᖕᓂᒃ ᑎᑎᕋᓕᕈᕕᒋᑦ ᑎᑎᕋᖅᓯᒪᒋᐊᓕᑦ, 
ᐱᔪᓐᓇᐅᑎᑦ, ᐱᔪᓐᓇᐅᑎᑖᕈᑎᑎ, ᓚᐃᓴᓯᑦ ᐊᒻᒪᓗ ᓇᓪᓕᐅᒃᑯᒫᑦ ᐱᓯᒪᔭᕆᐊᖃᖅᑕᑎᑦ 
ᐃᖏᕐᕋᓯᑎᓐᓂᐊᕐᓗᒍ ᐱᔅᓂᔅ.

ᐊᒥᓲᔪᑦ ᐊᐅᓚᑦᓯᔩᑦ ᓄᓇᕗᒻᒥ ᐃᑲᔪᕈᓐᓇᖅᑐᑦ ᐱᔅᓂᔅ ᒥᒃᓵᓄᑦ. ᐃᓕᓐᓂᐊᖅᑎᑦᑎᕙᓪᓕᐊᔪᓐᓇᖅᑐᑦ 
ᑭᐅᓯᖃᑦᑕᕐᓗᑎᒃ ᐃᒡᕕᑦ ᐊᐱᖁᑎᖏᓐᓂᒃ ᐊᒻᒪ ᐃᑲᔪᕐᓗᓂᑎᑦ ᐱᔅᓂᔅᒥᒃ ᐃᖏᕐᕋᓯᑎᑦᑎᓂᐊᕋᕕᑦ.

ᐃᓚᖏᑦ ᐊᐅᓚᑦᓯᔩᑦ ᐱᔅᓂᔅᒧᑦ ᐃᑲᔪᖅᐸᒡᖢᑎᒃ ᓄᓇᕗᒻᒥ ᐅᑯᐊ:

• ᑲᑭᕙᒃ ᑲᑐᔾᔨᖃᑎᒌᑦ

• ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ

• ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᑦ

• ᓄᓇᕗᑦ ᒐᕙᒪᒃᑯᑦ ᐱᕙᓪᓕᐊᔪᓕᕆᔨᒃᑯᑦ 
ᐊᒻᒪᓗ ᐃᖏᕐᕋᔪᓕᕆᔨᒃᑯᑦ

• ᑲᓇᑕ ᓄᓇᕗᑦ ᐱᔅᓂᔅᓄᑦ ᐱᓇᓱᐊᕐᕕᖓᑦ

ᖃᓄᖅ ᐱᔅᓂᔅᒐ ᐊᑎᖃᕐᓂᐊᖅᐸ?

ᐃᖅᑲᓇᐃᔭᕐᓂᐊᖅᐳᖔ ᓄᓇᕗᒻᒥᑐᐊᖅ, 

ᐅᒡᕙᓘᓐᓃᑦ ᐊᓯᐊᓂ ᑲᓇᑕᒥ?

ᐅᓇ ᐱᔅᓂᔅ ᐃᓄᑑᓗᖓ 

ᐱᔅᓂᔅᒋᓂᐊᖅᑕᕋ, ᐱᓇᓱᐊᖃᑎᖃᕐᓗᖓ 

ᐅᒡᕙᓘᓐᓃᑦ ᑯᐊᐳᕇᓴᖑᕐᓗᖓ?

ᐱᖃᕆᐊᖃᖅᐳᖔ ᐱᖁᑎᓄᑦ/ᐱᔨᑦᑎᕋᐅᑎᓄᑦ 

ᑖᒃᓰᔭᕈᑎᓂᒃ ᓈᓴᐅᑎᑖᕐᓗᖓ?

ᐃᖅᑲᓇᐃᔭᖅᑎᖃᕐᓂᐊᖅᐳᖔ?

http://www.kakivak.ca/
https://www.kitia.ca/
https://www.kivalliqinuit.ca/
https://www.gov.nu.ca/edt/information/overview-contact-information-business-development
https://www.gov.nu.ca/edt/information/overview-contact-information-business-development
https://www.facebook.com/canadabusinessnunavut/


2 ᐃᑲᔪᕐᓗᒋᑦ ᓄᓇᕗᑦ ᐃᓄᐃᑦ ᐱᔪᓐᓇᕐᓂᐊᕐᒪᑕ ᒐᕙᒪᒃᑯᑦ ᓇᖕᒥᓂᖃᖅᑐᓄᑦ ᐱᕕᖃᖅᑎᑦᑎᓂᖅ

ᐱᑐᐃᓐᓇᕆᐊᖃᓕᖅᓯᒪᓗᑎᑦ ᓴᓇᖃᑎᒋᓗᒋᑦ ᒐᕙᒪᒃᑯᑦ

ᑎᑎᕋᖅᑕᐅᓯᒪᓕᕈᓂ ᐃᒡᕕᑦ ᐱᔅᓂᔅᓄᑦ
ᒐᕙᒪᑐᖃᒃᑯᑦ ᐊᒻᒪᓗ ᑎᐅᓕᑐᐊᓕᔅ ᒐᕙᒪᒃᑯᑦ 
ᐊᑐᕆᐊᖃᖅᑎᑦᑎᓲᑦ ᐱᔅᓂᔅ ᐊᑎᖃᕐᓗᓂ ᐊᒻᒪᓗ 
ᐱᔅᓂᔅ ᓈᓴᐅᑎᖃᕐᓗᓂ ᐊᑎᓕᐅᓚᐅᓐᖏᓐᓂᕐᓂ 
ᑳᓐᑐᕌᖕᓂᒃ. 
ᐊᑐᕐᓂᐊᖅᑕᐃᑦ ᐱᔅᓂᔅᕕᑦ ᐊᑎᖓ ᐊᒻᒪᓗ ᐱᔅᓂᔅ ᓈᓴᐅᑖ 
ᑎᑎᕋᖅᑕᐅᑎᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᖃᕆᓴᐅᔭᒃᑯᑦ 
ᓇᖕᒥᓂᖃᖅᑐᑦ ᑮᓇᐅᔭᓕᐅᕈᑎᒋᔪᓐᓇᖅᑕᖏᓐᓂᒃ 
ᐱᔨᑦᑎᕋᐅᓂᕐᒥ ᖃᕆᓴᐅᔭᒃᑯᑦ. 

ᐅᓇ ᖃᕆᓴᐅᔭᒃᑯᑦ ᓇᖕᒥᓂᖃᖅᑐᓄᑦ ᑮᓇᐅᔭᓕᐅᕈᑕᐅᔪᓐᓇᖅᑐᑦ 
ᐊᔪᖏᑎᑦᑎᔪᑦ ᐃᒡᕕᑦ ᑕᑯᔪᓐᓇᕐᓗᒋᑦ ᐊᒻᒪᓗ ᓴᒡᕙᐃᔪᓐᓇᕐᓗᑎᒃ 
ᓴᕿᔮᖅᑕᐅᔪᓂᒃ ᒪᑐᐃᖓᓂᖏᓐᓂᒃ ᑮᓇᐅᔭᓕᐅᕐᕕᒋᔪᓐᓇᖅᑕᑎᑦ. 
ᑎᑎᕋᕐᕕᒋᓐᖏᑲᓗᐊᕈᕕᑦ ᐱᔅᓂᔅ ᑎᑎᕋᖅᑕᐅᑎᓪᓗᒍ 
ᑕᑯᔪᓐᓇᖅᑕᑎᑦ ᓇᖕᒥᓂᖃᖅᑐᓂᑦ ᑮᓇᐅᔭᓕᐅᕈᑕᐅᔪᓐᓇᖅᑐᑦ.

ᑎᑎᕋᖅᑕᐅᑎᓪᓗᒍ ᓇᖕᒥᓂᖁᑏᑦ ᐊᑭᖃᓐᖏᑦᑐᖅ ᐊᒻᒪᓗ 
ᑐᓂᔭᐅᓂᐊᖅᑐᑎᑦ ᓇᖕᒥᓂᖃᖅᑐᑦ ᑮᓇᐅᔭᓕᐅᕈᑎᒃᓴᖏᓐᓄᑦ 
ᓈᓴᐅᑎᒥᒃ ᐅᓇᓗ ᐱᓯᒪᔭᕆᐊᖃᖅᑕᐃᑦ ᐱᔅᓂᔅᓕᕆᕕᒋᓂᐊᕐᓗᒋᑦ 
ᒐᕙᒪᑐᖃᒃᑯᑦ. ᐊᑭᓕᖅᑕᐅᔪᓐᓇᕐᓂᐊᕋᕕᑦ ᒐᕙᒪᒃᑯᓂᑦ. 

https://srisupplier.contractscanada.gc.ca/index-eng.cfm?af=ZnVzZWFjdGlvbj1yZWdpc3Rlci5pbnRybyZpZD03
https://srisupplier.contractscanada.gc.ca/index-eng.cfm?af=ZnVzZWFjdGlvbj1yZWdpc3Rlci5pbnRybyZpZD03
https://srisupplier.contractscanada.gc.ca/index-eng.cfm?af=ZnVzZWFjdGlvbj1yZWdpc3Rlci5pbnRybyZpZD03


3ᓇᖕᒥᓂᖃᖅᑐᑦ ᐊᑐᒐᔪᒃᑕᖏᑦ

Business number

1234567889 RP 0002

Reference number

Program identifier

ᑖᓐᓇ ᐱᔅᓂᔅᕕᑦ ᐊᑎᖓ 
ᑎᑎᕋᖅᑕᐅᓯᒪᑦᑎᐊᕐᓗᓂ 
ᓄᓇᕗᑦ ᒪᓕᒐᕐᑎᒍᑦ 
ᑎᑎᕋᖅᑕᐅᓯᒪᒋᐊᓕᖕᓄᑦ. 

ᐱᔅᓂᔅ ᓈᓴᐅᑖ ᑐᓂᔭᐅᓲᖅ 
ᑖᒃᑯᓇᖓᑦ ᑲᓇᑕ ᑖᒃᓯᓕᕆᔨᒃᑯᑦ 
ᑎᒥᖓ. ᑖᒃᑯᐊ 9-ᖑᔪᑦ ᓈᓴᐅᑎᑦ.

ᓂᕆᐅᒃᑯᕕᑦ ᑮᓇᐅᔭᓕᐅᕐᓂᐊᕐᓂᕐᓂᒃ 
$30,000 ᐊᕐᕌᒍᒥ 
ᐱᖃᕆᐊᖃᖅᑐᑎᑦ ᐱᖁᑎᓄᑦ/
ᐱᔨᑦᑎᕋᐅᑎᓄᑦ ᑖᒃᓰᔭᕈᑎᓂᒃ 
ᓈᓴᐅᑎᒥᒃ. ᑕᐃᒪᓗ ᐱᓯᒪᓕᕈᖕᓂ 
ᐱᖁᑎᓄᑦ/ᐱᔨᑦᑎᕋᐅᑎᓄᑦ 
ᑖᒃᓰᔭᕈᑎᓂᒃ ᓈᓴᐅᑎ ᐃᒡᕕᑦ 
ᑖᒃᓰᔭᕐᑎᑦᑎᖃᑦᑕᕈᓐᓇᖅᑐᑎᑦ 
ᐱᖁᑎᖕᓄᑦ ᐊᒻᒪᓗ ᐱᔨᑦᑎᕋᐅᑎᖕᓄᑦ.

ᐱᓂᐊᕐᓗᒍ ᐱᖁᑎᓄᑦ/
ᐱᔨᑦᑎᕋᐅᑎᓄᑦ ᑖᒃᓰᔭᕈᑎᓂᒃ 
ᓈᓴᐅᑎᒥᒃ ᐱᓯᒪᒋᐊᖃᖅᐳᑎᑦ 
ᑎᑎᕋᖅᑕᐅᓯᒪᓗᑎᑦ ᐱᖁᑎᓄᑦ/
ᐱᔨᑦᑎᕋᐅᑎᓄᑦ ᑖᒃᓰᔭᕈᑎᓂᒃ 
ᐱᓕᕆᑎᑦᑎᔾᔪᑕᐅᔪᖅ ᑖᒃᑯᑎᒍᑦ  
ᑲᓇᑕ ᐃᓐᑲᒻᐹᒃᓯᓕᕆᔨᒃᑯᑦ ᑎᒥᖓ. 

ᐱᒋᓂᐊᖅᑕᐃᑦ ᑖᓐᓇ ᐱᖁᑎᓄᑦ/
ᐱᔨᑦᑎᕋᐅᑎᓄᑦ ᑖᒃᓰᔭᕈᑎᓂᒃ 
ᓈᓴᐅᑎ ᑖᓐᓇᐅᓂᐊᖅᑐᖅ 9-ᖑᓗᑎᒃ 
ᓈᓴᐅᑎᖓᑦ ᐱᔅᓂᔅ ᐅᑯᐊ ᑎᑎᖃᑦ 
RT000# ᑕᐃᑲᓂ ᐃᓱᐊᓂ

ᐊᑕᐅᓯᐅᓗᑎᑦ ᐱᔅᓂᔅ 
ᐱᔭᕐᓂᕐᓂᖅᐹᖅ ᐱᔅᓂᔅᒋᓪᓗᒍ 
ᓇᖕᒥᓂᖃᕈᓯᖅ ᐋᕿᒃᓯᒪᓂᖓ. 
ᐊᑕᐅᓯᖅ ᐱᔅᓂᔅᓕᒃ ᑖᓐᓇᑑᒐᒥ 
ᐃᓄᑑᓪᓗᓂ ᓇᖕᒥᓂᖃᖅᑐᖅ.

ᐅᓇ ᐊᑕᐅᓯᖅ ᐱᔅᓂᔅᓕᒃ 
ᐊᑐᕈᓐᓇᖅᑐᖅ ᓇᖕᒥᓂᖅ 
ᐊᑎᕐᒥᓂᒃ ᑖᓐᓇ ᐱᔅᓂᔅᒥᓄᑦ 
ᐊᑎᕆᓗᒍ, ᓲᕐᓗ ᐲᑕ 
ᐱᑦᓯᐅᓛᖅ. ᐅᒡᕙᓘᓐᓃᑦ 
ᑎᑎᕋᖅᑕᐅᓯᒪᑎᑦᑐᓐᓇᕐᒥᔭᐃᑦ 
ᒪᓕᒐᓂᒃ ᐊᑐᖅᓯᓗᑎᑦ 
ᐱᔅᓂᔅ ᑖᓐᓇ ᐃᓄᑑᓪᓗᑎᑦ 
ᐊᑕᐅᓯᐅᓪᓗᑎᑦ ᓇᖕᒥᓂᖃᖅᑐᑎᑦ 
ᓲᕐᓗ ᐱᑦᓯᐅᓛᖅ ᐊᒻᒪᓗ ᑲᒻᐸᓂ.

ᑕᐃᒪᓗ ᐱᔅᓂᔅ ᐊᑕᐅᓯᕐᒥᑦ 
ᓇᖕᒥᓂᕆᔭᐅᒍᓂ ᑖᓐᓇᓗ 
ᐊᑐᖅᓯᓗᓂ ᐊᑎᕐᒥᓂᒃ 
ᐱᔅᓂᔅᒥᓄᑦ ᐊᑎᕆᓗᒍ 
ᑎᑎᕋᖅᑕᐅᓯᒪᓐᖏᓪᓗᑎᑦ 
ᖃᓄᐃᖏᑦᑎᐊᖅᑐᖅ ᑖᒃᑯᑎᒍᑦ 
ᓄᓇᕗᒻᒥ ᒪᓕᒐᑦ ᐊᑐᕐᓗᒋᑦ 
ᑎᑎᕋᖅᑕᐅᓯᒪᑎᑦᑎᓂᖅ.

http://nunavutlegalregistries.ca/
http://nunavutlegalregistries.ca/
https://www.canada.ca/en/revenue-agency/services/tax/businesses/topics/registering-your-business/register.html
https://www.canada.ca/en/revenue-agency/services/tax/businesses/topics/registering-your-business/register.html
https://www.canada.ca/en/revenue-agency/services/tax/businesses/topics/registering-your-business/register.html


4 ᐃᑲᔪᕐᓗᒋᑦ ᓄᓇᕗᑦ ᐃᓄᐃᑦ ᐱᔪᓐᓇᕐᓂᐊᕐᒪᑕ ᒐᕙᒪᒃᑯᑦ ᓇᖕᒥᓂᖃᖅᑐᓄᑦ ᐱᕕᖃᖅᑎᑦᑎᓂᖅ

ᐱᓕᕆᓗᒋᑦ ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ
ᓴᓇᔭᒃᓴᖅᑖᕐᓂᐊᕐᓗᑎᑦ ᐊᒻᒪᓗ ᐊᑎᓕᐅᕐᓂᐊᕐᓗᑎᑦ 
ᑳᓐᑐᕌᖕᒥᒃ ᒐᕙᒪᒃᑯᓂᑦ, ᓴᕿᑦᑎᔭᕆᐊᖃᖅᑐᑎᑦ 
ᓇᓗᓇᐃᖅᓯᓗᑎᑦ ᐊᐅᓚᑦᑎᓂᐊᕐᓗᑎᑦ 
ᑕᐃᒪᓐᓇᐅᔭᕆᐊᖃᖅᑎᑕᐅᔪᓂᒃ ᐱᓯᒪᔭᕆᐊᖃᖅᑕᑎᑦ 
ᐋᕿᑦᑎᐊᖅᓯᒪᓂᖏᓐᓂᒃ ᐃᒡᕕᑦ ᐱᔅᓂᔅᓄᑦ. ᐅᑯᐊ 
ᐃᓚᒋᔭᐅᓗᑎᒃ:

• ᐱᔅᓂᔅ ᓇᓪᓕᐅᒃᑯᒫᖅ

• ᐊᐅᓚᑦᑎᔾᔪᑎᖕᓄᑦ ᐱᔪᓐᓇᐅᑎᑦ

• ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᑎᑎᕋᖅᑕᐅᓯᒪᓗᑎᑦ



5ᓇᖕᒥᓂᖃᖅᑐᑦ ᐊᑐᒐᔪᒃᑕᖏᑦ

ᐱᔅᓂᔅ ᓇᓪᓕᐅᒃᑯᒫᖅ
ᓇᓪᓕᐅᒃᑯᒫᖅ ᐱᒋᐊᖃᖅᑕᐃᑦ ᑭᓯᐊᓂ ᒪᓕᒃᑐᖅ ᑕᒪᒃᑯᓂᖓ 
ᐱᖁᑎᓂᒃ ᐊᒻᒪᓗ ᐱᔨᑦᑎᕋᐅᑎᖕᓂ ᐃᒡᕕᑦ ᐱᔅᓂᔅ ᑐᓂᔭᖏᓐᓂᒃ.  
ᐅᑯᐊ ᐃᓚᖏᑦ ᐆᒃᑑᑎᑦ:

• ᖃᐅᔨᒪᔪᕐᔪᐊᖅ ᐊᑭᓕᒃᓴᓂᒐᔭᖅᐸᑦ ᓇᓪᓕᐅᒃᑯᒫᑦ 

• ᓄᓇᓯᐅᑎᖕᓄᑦ ᓇᓪᓕᐅᒃᑯᒫᖅ

• ᓃᐅᕐᕈᓯᕆᓂᕐᒧᑦ ᑭᓱᑐᐃᓐᓇᓄᑦ ᐸᓯᔭᒃᓴᐅᓂᖅ ᓇᓪᓕᐅᒃᑯᒫᖅ

ᐊᐅᓚᑦᑎᔾᔪᑎᖕᓄᑦ ᐱᔪᓐᓇᐅᑎᑦ 
ᐅᓇ ᐱᔪᓐᓇᐅᑎ ᒪᓕᒃᑐᖅ ᖃᓄᖅ ᐱᔅᓂᔅ ᐱᓕᕆᓂᖓᓄᑦ. ᐃᓚᖏᑦ 
ᐆᒃᑑᑎᑦ ᐱᔪᓐᓇᐅᑎᑦ ᐅᑯᐊ: 

• ᕼᐋᒻᓚᒃᑯᓂᑦ ᐱᔅᓂᔅ ᓚᐃᓴᓯ

• ᐃᒡᓗᒥᒃ ᐊᑐᕈᓐᓇᐅᑎᑦ

• ᓂᕿᑦ ᖃᐅᔨᓴᖅᑕᐅᓯᒪᓂᖏᓐᓄᑦ ᐱᔪᓐᓇᐅᑎ

• ᐊᐅᓪᓚᕈᔾᔨᓯᒪᕙᒃᑐᓄᑦ ᓚᐃᓴᓯ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᑎᑎᕋᖅᑕᐅᓯᒪᓗᑎᑦ 
ᑕᒪᕐᒥᒃ ᓄᓇᕗᑦ ᐱᔅᓂᔅ ᑎᑎᕋᖅᑕᐅᓯᒪᒋᐊᓕᑦ ᑖᒃᑯᓄᖓ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ ᐃᓗᐊᓂ 10 ᐅᓪᓗᐃᑦ ᐱᔅᓂᔅ ᐃᖏᕐᕋᓕᖅᑎᓪᓗᒍ 
ᐃᖅᑲᓇᐃᔭᖅᑎᖃᓐᖏᒃᑲᓗᐊᕈᕕᑦ.

https://www.wscc.nt.ca/employer-services/register-business
https://www.wscc.nt.ca/employer-services/register-business


6 ᐃᑲᔪᕐᓗᒋᑦ ᓄᓇᕗᑦ ᐃᓄᐃᑦ ᐱᔪᓐᓇᕐᓂᐊᕐᒪᑕ ᒐᕙᒪᒃᑯᑦ ᓇᖕᒥᓂᖃᖅᑐᓄᑦ ᐱᕕᖃᖅᑎᑦᑎᓂᖅ

ᐱᔪᒥᓴᕈᑎᑦ ᐱᔅᓂᔅ ᒪᑐᐃᖓᓂᖓᓂᒃ

ᐅᓄᖅᓯᑎᓐᓇᓱᒡᓗᒋᑦ 
ᐃᖅᑲᓇᐃᔭᖅᑎᑕᐅᔪᓐᓇᕐᓂᕐᓄᑦ ᒐᕙᒪᒃᑯᓂ 
ᑕᐃᒪᓗ ᐱᔪᒥᓴᕈᑎᒋᓗᒍ ᐃᒡᕕᑦ ᓇᖕᒥᓂᖁᑏᑦ.

ᐆᒃᑑᑎᑦ ᒐᕙᒪᑐᖃᒃᑯᑦ ᑐᓂᓯᔨᐅᖃᑦᑕᕐᓂᐊᖅᑐᓂᒃ ᑎᑎᕋᖅᓯᒪᔪᓂᒃ ᓄᐊᓯᒪᔭᖏᓐᓂ 
ᐅᑯᐊ ᐃᓚᒋᔭᐅᕗᑦ:

• ᖃᐅᔨᒪᔪᕐᔪᐊᑦ ᐱᔨᑦᑎᕋᕐᑎᑦ ᖃᐅᔨᒪᑎᑦᑎᔾᔪᑎᖏᑦ ᐊᒻᒪᓗ 
ᖃᐅᔨᒪᔪᕐᔪᐊᓂᑦ ᐱᔨᑦᑎᕋᐅᑎᑦ

• ᓂᕈᐊᕆᓗᒍ ᐃᒡᓗᓕᐅᕐᓂᖅ, ᐃᒡᓗᒃᓴᓕᕆᓂᖅ ᐊᒻᒪᓗ ᐊᐅᓚᐅᓯᕆᓂᖅ, ᐊᒻᒪᓗ 
ᓴᓇᔨᐅᓂᖅ, ᐊᒻᒪᓗ ᖃᐅᔨᒪᔨᒋᔭᐅᓂᖅ

• ᐊᑎᕐᓂᒃ ᓇᓂᑦᑎᓯᑦ ᐅᖃᐅᓯᓕᕆᔨᑦ ᐱᔨᑦᑎᕋᖅᑐᖅ ᑕᒪᒃᑯᓄᖓ ᐃᓄᒃᑎᑑᓕᕆᔨᑦ, 
ᑐᓵᔨᑦ ᐊᒻᒪᓗ ᑐᑭᓕᐅᖅᑎᑦ ᐱᔨᑦᑎᕋᖅᑐᑦ

ᑎᑎᕋᖅᑕᐅᓯᒪᓕᕐᓗᒍ 
ᑐᓂᓯᔨᐅᖃᑦᑕᕐᕈᓐᓇᕐᓂᕐᓄᑦ ᒐᕙᒪᒃᑯᓄᑦ
ᑕᐃᑲᓂ ᑎᑎᕋᖅᑕᐅᑎᓪᓗᒍ ᐱᔅᓂᔅ ᓇᖕᒥᓂᖁᑎᒋᓂᐊᓕᕋᖕᓂ ᒐᕙᒪᑐᖃᒃᑯᑦ 
ᓄᐊᑦᑎᕕᒋᔭᖏᓐᓄᑦ, ᑕᐃᒪᓗ ᑲᒻᐸᓂᕕᑦ ᐊᑎᖓ ᐊᒻᒪᓗ ᐱᔨᑦᑎᕋᐅᑎᒋᔭᑎᑦ 
ᖃᐅᔨᒪᔭᐅᓕᕐᓂᐊᕐᒪᑕ.

ᒐᕙᒪᑐᖃᒃᑯᑦ ᐊᒻᒪᓗ ᑎᒥᖁᑎᖏᑦ ᐊᑐᖅᑐᑦ ᑐᓂᓯᔨᐅᔪᑦ ᑎᑎᖃᖏᑦᑎᒍᑦ 
ᓄᐊᑕᐅᓯᒪᔪᓂᑦ ᕿᓂᖅᖢᑎᒃ ᐱᔅᓂᔅ ᑐᓂᓯᔪᓐᓇᖅᑐᓂᒃ ᐱᖁᑎᓂᒃ ᐊᒻᒪᓗ 
ᐱᔨᑦᑎᕋᐅᑎᓂᒃ ᐱᔪᒪᔭᒥᖕᓂᒃ ᑭᖕᖒᒪᒋᔭᒥᖕᓂᒃ.

ᑎᑎᕋᖅᑕᐅᓯᒪᓕᕐᓗᒍ ᒐᕙᒪᒃᑯᑦ ᓄᐊᓯᒪᔭᖏᓐᓂ ᐱᐅᓂᖅᐹᖅ 
ᐃᑲᔫᑎᓂᐊᖅᑐᖅ ᐃᓕᖕᓄᑦ ᓴᓇᔭᒃᓴᑲᓐᓂᕐᓂᖅ ᐱᑎᑕᐅᖃᑦᑕᕐᓂᐊᕐᓗᑎᑦ.

https://www.tpsgc-pwgsc.gc.ca/app-acq/sp-ps/index-eng.html
https://select.pwgsc-tpsgc.gc.ca/index-eng.cfm?af=ZnVzZWFjdGlvbj1sb2dpbi5mYV9kc3BfaW50cm8maWQ9MQ==&lang=eng
https://www.tpsgc-pwgsc.gc.ca/bt-tb/services/fournisseurs-suppliers-eng.html


7ᓇᖕᒥᓂᖃᖅᑐᑦ ᐊᑐᒐᔪᒃᑕᖏᑦ

ᑎᑎᕋᕐᒥᓗᑎᑦ ᐃᓅᓂᕐᓂᒃ/
ᓄᓇᖅᑲᖅᑳᖅᓯᒪᔫᓪᓗᑎᑦ ᑲᒻᐸᓂᐅᔪᓄᑦ 
ᓄᐊᑦᑎᕕᐅᔪᒥ
ᐊᒥᓲᖕᒪᑕ ᐃᓄᐃᑦ/ᓄᓇᖅᑲᖅᑳᖅᓯᒪᔪᑦ ᑲᒻᐸᓃᑦ ᓄᐊᑦᑎᕕᐅᓯᒪᔪᒥ 
ᑕᐃᒪᓗ ᑎᑎᕋᖅᑕᐅᑎᓪᓗᑎᑦ ᑕᒡᕗᖓ ᐱᔪᒥᓴᕈᑎᒋᓗᒍ ᐃᒡᕕᑦ 
ᓇᖕᒥᓂᖁᑏᑦ ᑕᐃᒪᓗ ᓄᓇᖅᑲᖅᑳᖅᓯᒪᔫᓪᓗᑎᑦ ᐱᒋᔭᐃᑦ ᐱᔅᓂᔅ.

ᐱᔅᓂᔅ ᐃᖏᕐᕋᑎᒃᑯᖕᓂ ᓄᓇᕗᒻᒥ, ᒐᕙᒪᒃᑯᑦ 
ᑕᐃᒪᓐᓇᐅᔭᕆᐊᖃᖅᑎᑦᑎᓲᑦ ᑳᓐᑐᕌᖕᓂᒃ ᑐᓂᓯᖃᑦᑕᕐᓗᑎᒃ 
ᐃᓄᐃᑦ ᑲᒻᐸᓂᖏᓐᓄᑦ. ᕿᓂᖃᑦᑕᖅᑐᑦ ᐃᓄᖕᓂᒃ ᓄᐊᓯᒪᔭᒥᖕᓂ 
ᓇᓂᓯᓂᐊᕋᒥᒃ ᐊᔪᖏᑦᑐᓂᒃ ᑲᒻᐸᓂᐅᔪᓂᒃ ᓴᓇᔪᓐᓇᖅᑐᓂᒃ. 

ᐊᑏ ᑎᑎᕋᖅᑕᐅᓯᒪᑎᑦᑎᐊᕐᓗᒍᓗ ᓇᖕᒥᓂᖁᑏᑦ ᐅᑯᑎᒎᓇᖅ:

• ᑲᓇᑕᐅᑉ ᒐᕙᒪᒃᑯᑦ ᓄᓇᖅᑲᖅᑳᖅᓯᒪᔪᓂᒃ ᐱᔅᓂᔅ ᓄᐊᓯᒪᔭᖏᑦ

• ᓄᓇᕗᑦ ᑐᓐᖓᕕᒃ ᑎᒥᖓ ᐃᓄᐃᑦ ᓇᖕᒥᓂᖁᑎᖃᖅᑐᑦ ᑎᑎᖃᖁᑎᖏᓐᓂ

• ᓄᓇᕗᑦ ᒐᕙᒪᒃᑯᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᑦ ᑎᑎᖃᖁᑎᖏᓐᓂ

https://www.sac-isc.gc.ca/eng/1100100033057/1610797769658
https://inuitfirm.tunngavik.com/
https://nni.gov.nu.ca/


8 ᐃᑲᔪᕐᓗᒋᑦ ᓄᓇᕗᑦ ᐃᓄᐃᑦ ᐱᔪᓐᓇᕐᓂᐊᕐᒪᑕ ᒐᕙᒪᒃᑯᑦ ᓇᖕᒥᓂᖃᖅᑐᓄᑦ ᐱᕕᖃᖅᑎᑦᑎᓂᖅ

ᑎᑎᕋᖅᑕᐅᑎᓪᓗᒋᑦ ᐱᔅᓂᔅ ᖃᕆᓴᐅᔭᒃᑯᑦ 
ᐊᑕᖃᑎᒋᔭᑎᑦ ᓲᕐᓗ ᐅᑯᐊ:

• ᓄᓇᕗᑦ 
ᐱᕙᓪᓕᐊᑎᑦᑎᓂᕐᒧᑦ ᑲᑐᔾᔨᖃᑎᒌᑦ

• ᓄᓇᑦᓯᓐᓂ ᐊᕕᒃᑐᖅᓯᒪᔪᓄᑦ 
ᑮᓇᐅᔭᒃᑯᕕᓕᕆᔨᕐᔪᐊᑦ

• ᑎᔅᑎᓇᐃᓴᓐ ᓄᓇᕗᑦ

ᐃᓚᐅᓗᑎᑦ ᐱᔅᓂᔅ ᐱᓕᕆᑎᓪᓗᒋᑦ 
ᑲᑎᒪᓪᓗᑎᒃ ᓲᕐᓗ:

• ᑲᑎᒪᕕᒃᔪᐊᖅᑐᑦ

• ᑕᑯᒃᓴᐅᑎᑦᑎᓂᖅ

• ᖃᕆᓴᐅᔭᒃᑯᑦ ᐃᓕᓐᓂᐊᖅᑐᑦ

ᐃᓚᐅᓗᑎᑦ ᐱᔅᓂᔅ ᖃᕆᓴᐅᔭᒃᑯᑦ ᐊᑕᔪᑦ
ᑎᑎᕋᖅᑕᐅᓯᒪᓗᑎᑦ ᐊᒻᒪᓗ ᐃᓚᐅᓗᑎᑦ ᐊᔾᔨᒌᓐᖏᑦᑐᓂ 
ᐱᔅᓂᔅ ᖃᕆᓴᐅᔭᒃᑯᑦ ᑲᑎᖓᕙᒃᑐᑦ ᐃᑲᔪᕐᓂᐊᖅᑐᑦ ᐃᒡᕕᑦ 
ᓇᖕᒥᓂᖁᑎᖓᓂᒃ ᖃᐅᔨᒪᔭᐅᓕᕐᑎᑦᑎᓗᑎᒃ ᒐᕙᒪᒃᑯᓄᑦ ᐊᒻᒪᓗ 
ᐊᓯᖏᓐᓄᑦ ᑲᒻᐸᓂᐅᔪᓄᑦ.

ᒐᕙᒪᒃᑯᑦ ᐊᐅᓚᑦᓯᕕᖏᑦ ᕿᓂᕐᓂᐊᖅᑐᑦ ᓄᓇᓕᖕᓂ ᐱᔅᓂᔅ 
ᖃᕆᓴᐅᔭᒃᑯᑦ ᑲᑎᖓᔪᑦ ᒪᑐᐃᖓᓂᕐᓂᒃ ᐱᖁᑎᖃᕐᑎᑦᑎᔪᓐᓇᖅᖢᑎᑦ 
ᐊᒻᒪᓗ ᐱᔨᑦᑎᕋᕈᓐᓇᖅᖢᑎᑦ.

ᐊᓯᖏᑦ ᐱᔅᓂᔅ ᕿᓂᕋᔭᖅᑐᒃᓴᐅᖕᒪᑕ ᐱᓇᓱᐊᖃᑎᒃᓴᒥᖕᓂᒃ 
ᐅᒡᕙᓘᓐᓃᑦ ᑳᓐᑐᕌᒃᓯᒪᔪᓐᓇᖅᑕᒥᖕᓂᒃ ᑖᒃᑯᐊ ᑐᓂᓯᒪᔪᓐᓇᖅᑕᕐᓂᒃ 
ᐱᖁᑎᓂᒃ ᐊᒻᒪᓗ ᐱᔨᑦᑎᕋᐅᑎᓂᒃ.

https://nunavuteda.com/
https://nunavuteda.com/
https://destinationnunavut.ca/

ᐃᓱᒪᒋᓗᒋᑦ ᐅᑯᐊ ᐋᕿᒃᓗᒋᑦ:

• ᐱᔅᓂᔅ ᖃᕆᓴᐅᔭᑦ ᐅᑯᐊ 
ᐱᔪᒥᓴᐅᑎ ᐃᒡᕕᑦ ᐱᖁᑎᖏᓐᓂᒃ 
ᐅᒡᕙᓘᓐᓃᑦ ᐱᔨᑦᑎᕋᐅᑎᖏᓐᓂᒃ 
ᐊᒻᒪᓗ ᑐᓴᕐᑎᑦᑎᓗᑎᒃ 
ᑭᓱᓕᕆᖕᒪᖔᖅᐱᑦ ᐊᒻᒪᓗ ᓇᓂ 
ᐃᓂᖃᕐᒪᖔᖅᐱᑦ.

• ᖃᕆᓴᐅᔭᒃᑯᑦ 
ᑐᓴᐅᒪᖃᑎᒌᒃᑎᑦᑎᓂᖅ 
ᓲᕐᓗ ᕙᐃᔅᐳᒃ ᐃᒡᕕᑦ ᐱᔅᓂᔅ 
ᑎᑎᕋᖅᓯᒪᓗᒋᑦ ᓲᕐᓗ 
ᑭᓇ ᐅᖃᕐᕕᐅᔪᓐᓇᖅᑐᖅ, 
ᐃᑲᕐᕋᑎᑦ, ᐊᒻᒪᓗ ᓴᕿᑎᓪᓗᒋᑦ 
ᐊᔾᔨᓕᐅᖅᓯᒪᔭᑎᑦ ᐱᖁᑎᖕᓂᒃ 
ᐅᒡᕙᓘᓐᓃᑦ ᐱᔨᑦᑎᕋᐅᑎᓂᒃ 
ᑐᓂᓯᒪᓂᐊᖅᑕᕐᓂᒃ.

ᐋᕿᒃᓯᓗᑎᑦ ᖃᕆᓴᐅᔭᒃᑯᑦ 
ᓇᖕᒥᓂᖃᕐᓂᕐᓂᒃ
ᐋᕿᒃᓯᓗᑎᑦ ᖃᕆᓴᐅᔭᒃᑯᑦ ᓇᖕᒥᓂᖃᕐᓂᕐᓂᒃ ᑖᓐᓇ ᐱᔅᓂᔅ 
ᐃᑲᔪᕐᓂᐊᖅᑐᖅ ᒐᕙᒪᒃᑯᓂᒃ ᐃᓕᖕᓂᒃ ᓇᓂᓯᓗᑎᒃ ᐊᒻᒪᓗ 
ᐅᓄᖅᓯᒋᐊᕈᑎᒋᓗᒍ ᓴᓇᔭᒃᓴᓂᒃᑎᑕᐅᔪᓐᓇᕐᓃᑦ ᑖᒃᑯᓇᖓᑦ.

ᐅᓇ ᖃᕆᓴᐅᔭᖃᕐᕕᑦ ᐊᒻᒪᓗ ᐅᖃᓘᑎᕋᓛᖅᑎᒍᑦ 
ᐃᒡᕕᑦ ᓇᖕᒥᓂᖁᑎᖓᓂᒃ ᐊᑐᕈᒪᓕᕐᓂᐊᕐᒪᑕ 
ᐊᓯᖏᓐᓄᑦ ᑲᒻᐸᓂᐅᔪᓄᑦ ᐱᔪᒥᓴᑦᑎᐊᕐᓗᑎᑦ ᐅᑯᐊᓗ 
ᐱᓇᓱᐊᖃᑎᖃᕈᒪᓇᔭᖅᑐᑦ ᐃᓕᖕᓂᒃ ᐅᒡᕙᓘᓐᓃᑦ 
ᑳᓐᑐᕌᒃᓯᓗᑎᒃ ᓴᓇᔭᒃᓴᓄᑦ ᒐᕙᒪᒃᑯᓄᑦ.

